
	Индикатори за квалитет
	Теми


	1.
	Сместување и просторни капацитети
	· Просторни капацитети
· Искористеност на просторните капацитети

	2.
	Наставни средства и материјали
	· Опременост со стручна литература и наставни средства и помагала

· Училишна библиотека

· Потрошен материјал

· Училишна реална или виртуелна компанија

· Училишни работилници за практична обука

опремени со машини, уреди, апарати и алати


	3.
	Обезбедување на потребниот наставен кадар
	· Број на вработени и соодветност на наставнииот кадар

·  Ефективност и распоредување на кадарот

· Стручната служба како поддршка на

наставничкиот кадар


	4.
	Следење на развојните потреби на наставниот кадар

	· Професионален и кариерен развој

      на наставниците

	5.
	Финансиско работење  во  училиштето
	· Постапки со кои се обезбедува почитување на законската регулатива за финансиско работење

· Транспарентнос во планирањето и трошењето на училишниот буџет




	1. Сместување и просторни капацитети


	Извори на податоци
	Анализа на согледувањата

	· Годишна програма за работа; 

· план/програма за развој на училиштето; 

· записници од просветната и санитарната инспекција; 
· распоред на часови; 

· полугодишен и годишен извештај; 

· записници од работата на стручните активи; 

· интервјуа со наставници; 


	Наставата во ООУ "Кочо Рацин" се одвива во Централното училиште и 7 (седум) подрачни училишта. Централното училиште и подрачното училиште во с. Доброшане се ралативно нови училишни згради  и постојат  пријатни просторни услови за одвивање на  работата на наставничкиот кадар и за организирање на воннаставни активности за учениците.  Училишниот простор во сите училишта ги исполнува  условите  за изведување на настава според Нормативот, освен во подрачното училиште во с. Кокошиње. Во подрачното деветгодишно училиште во с. Орашац се чуствува дотраеност на фасадата и прозорците на училишната зграда, но поради голема инвестиција. Училиштето не е во можност да го санира тоа, без учество со финансиски средства од страна на Локалната самоуправа и МОН на Р. Македонија. Поради зголемен број на ученици во Централното  училиште одреден број на кабинети се преадаптирани во училници и просторните капацитети се целосно искористени.

Големината на училниците соодветствува на бројот на учениците во паралелките (подетално разработено и доставено во прилог).  Училишната зграда и просторот  се пристапни за сите, освен за лица и ученици со пречки во движењето (училиштето има изградено метални платформи со кои е обозможено движење на ученици со телесни пречки на приземјето од првиот крак, а во тек е изградба на пристапна рампаи и на приземниот дел од второто крило на училиштето. Училиштето има јасен план и распоред и максимално ги користи расположливите капацитети за изведување на наставата и на воннаставните активности, со што ги задоволува потребите на учениците.




	2. Наставни средства и материјали


	Извори на податоци
	Анализа на согледувања

	· документација на училиштето за набавување стручна литература и наставни помагала; 

· записник од разговорот со наставниците, стручната служба и директорот; 

· увид во библиотечната евиденција; 

· анкета со учениците; 

· документација за планирани и набавени потрошни материјали;

· самоевалуација на училиштето и планот за развој на училиштето;

·  интерни акти, 

· Полугодишниот и годишниот извештај,

·  годишната програма; 

· записници од стручните активи; 

 
	Училиштето не располага доволно со разновидна стручна литература и наставни средства и помагала согласно нормативите по сите наставни предмети. Училиштето ги утврдува потребите за наставни средства и помагала, вклучувајќи книги, материјали за  работа, аудиовизуелна и ИКТ опрема. 

Во учењето и наставата континуирано се планира употреба на ИКТ иако опремата е речиси амортизирана. Дванаесет училници во одделенска настава  се опремени со телевизори  и истите се користат при реализација на наставата. 
Наставниците и учениците знаат кои наставни средства и материјали им се на располагање и ефективно и ефикасно ги користат во наставата и во учењето.  Наставниците и учениците  не секогаш имаат пристап до Интернет мрежата. Училиштето не располага со доволно нагледни средства, и материјали и нема специфични помагала за учениците со посебни образовни потреби.

Училишната библиотека располага со повеќе  од пет книги  по  ученик, вклучувајќи ги и лектирните изданија и електронски ја води библиотечната евиденција. Библиотеката е добро уредена и располага со компјутер и има пристап до интернет. Библиотеката е отворена за користење н од страна на учениците и има работно време прилагодено според смените на учениците. Во библиотеката има литература на јазиците што се изучуваат во училиштето, но нема доволно литература за унапредување на мултикултуната соработка. Во училиштето постои медијатека опремена со смарт телевизор, лап-топ и друга комуникациска опрема која е на располагање на наставниците и учениците. Училиштето е опремено со интерактивна табла во информатичкиот кабинет кој е поврзан на Интернет мрежата со конекција со голема брзина.
Училиштето планира и навреме обезбедува потрошен материјал, но не во потребната количина за реализација на наставните и воннаставните активности, согласно планот на училиштето, па затоа наставниците со свои средства копираaт и обезбедуваат хартија и друг наставен материјал.


	3.Обезбедување на потребниот наставен кадар


	Извори на податоци
	Анализа на согледувања

	· Досиеја на вработените; 

· Правилник  за организација и систематизација на работните места; 

· записник од разговорот со директорот и со наставниците

·  годишна програма за работа на училиштето;

· програма за работа на стручната служба.
	Училиштето има обезбедено потребен број наставници за реализирање на воспитно образовниот процес. Од минатата година во училиштето  е вработен дефектолог со што се подобрени постигањата на учениците што имаат потешкотии во учењето. Со оглед на тоа дека Училиштето има седум подрачни училишта, а поголем дел од нив се на голема  оддалеченост од централното училиште дефектологот објективно не е во можност да одговори на потребите на учениците, посебно во подрачните училишта и  има потреба од  дополнително вработување на стручни лица за работа со деца со посебни образовни потреби. 
Наставничкиот кадар е во согласност со нормативите. Наставничкиот кадар е квалификуван и е оспособен да ги преземе одговорностите во наставата и воннаставните активности согласно потребите на учениците и училиштето во целина (подетално е разработено и е дадено во Прилог). Работата на наставничкиот кадар соодветно е поддржана од страна на административно техничкиот персонал. Училиштето се придржува  на законот за основно образование за приправничкиот стаж.

Наставниците успешно работат како тим во рамки на стручните активи и придонесуваат за ефективно работење на училиштето. При ангажирање на наставничкиот кадар се земаат предвид соодветната квалификација согласно нормативот, искуството и професионалниот развој на наставникот. По потреба, училиштето ангажира  предавачи-експерти во својата област за теми од интерес на учениците и  наставниот кадар во училиштето.

Во случаи на пократко или подолго отсуство на наставниот кадар, училиштето има процедури и механизми за брза и соодветна замена.Училиштето нема целосна екипираност на стручна служба која им помага на наставниците во организацијата и реализацијата на наставата, следењето на напредокот на учениците, справувањето со проблемите на индивидуално и групно ниво и давање советодавна помош на учениците. Стручната служба во својата програма за работа планира и спроведува разновидни активности за работа со учениците и наставниците и е секогаш отворена за соработка. 


	4 .Следење на развојните потреби на наставниот кадар



	Извори на податоци
	Анализа на согледувања

	· Интерни акти;

·  разговори со стручната служба, наставниците и со директорот;

·  програма за професионален развој на наставничкиот кадар; 

· професионално досие на наставник/стручен

соработник;

· извештај од самоевалуација;

·  програма за работа на менторот 

· анкети на училиштето за професионален развој на кадарот; 

· листи од спроведени интерни обуки; 

	Училиштето ги детектира потребите на наставниците за професионален развој при што ги има предвид основните професионални компетенции за наставници, има програма за обезбедување на професионалниот развој базирана на детектираните потреби на наставниците (вклучувајќи и менторство). Училиштето има добра пракса за дисеминирање на знаењето, јакнење на вештините и способностите на кадарот. Организира и учествува во интерни и екстерни обуки само организирани во рамки на проекти .

Училиштето ја почитува законската регулатива за професионален и кариерен развој на кадарот, а има и внатрешни механизми за оддавање признанија на кадарот што внесува ефективни иновации во работата и постигнува резултати на регионални, државни и меѓународни натпревари. Наставнииот кадар и стручната служба имаат ажурирани професионални досиеја.


	5 .Финансиско работење во училиште

	Извори на податоци
	Анализа на согледувања

	· Финансиски план, развоен план/програма и годишната програма за работа;

· записници од разговори со директорот /наставниците, УО;

·  записници и одлуките на УО;

·  записници од разговорите со Советот на родители и ученичката заедница; 

· склучени договори, тендерска документација за јавни набавки;

·  записници од ревизија и УЈП;

· Програма на ученичката заедница; 

· финансиски извештај.
	На крајот на секоја календарска година се изработува Годишен финансов план на Училиштето кој  ќе важи  за наредната календарска година и ќе се однесува  и за подрачните училишта. Се изработува и Предмет инвестициона програма  за одредени реконструкции. Финансиското работење во училиштето е според законската регулатива. Раководниот кадар ги знае и ги разбира механизмите што може да ги користи за стекнување дополнителни финансиски средства. Во комисиите за јавни набавки задолжително има барем еден член од УО, така што се почитува принципот во комисиите за јавните набавки да учествуваат претставници од сите структури на УО. Финансирањето е од Буџетот на РМ преку службите на Локална самоуправа. Други начини на финансирање се: 
1.Финансирање од проекти;

2.Финансирање преку донации и спонзорства.

     Контролата за тоа како се трошат средствата ја врши Министерството за финансии преку финансова служба при локална самоуправа, а во училиштето таа улога ја има УО. За училишниот буџет и трошоците се информираат Училишниот одбор, Наставничкиот совет, Локалната самоуправа и Министерството за финансии. Родителите преку своие претставници во Училишниот одбор како и во Советот на родители исто така се запознаени како и за што се трошат средствата на училишниот буџет. 

Училиштето нема доволно  материјални средства да помогне  и да ги реализира еколошките проекти и точките на акции од воспоставените еко-стандарди.


	Јаки страни:

	· Квалитетен наставен кадар

· Современо централно училиште со соодветен простор за работа

· Добра соработка помеѓу  стручната служба и вработените

· Редовноста на наставниот кадар

· Обученост на наставниците за одредени области

· Одржување на училишната зграда и грижа за  училишниот инвентар

· Подобрена е  енергетската ефикасност и условите за работа во училиштето.
· Опременост на училници со телевизори во одделенска настава и интерактивна табла во кабинет по информатика.


	Слаби страни:



	· Недоволно простории за работа во ПУ Габреш (има потреба од уште една училница);

· Недоволно екипирана стручна служба т.е. има потреба  од уште еден дефектолог, логопед и социјален работник.

· Недоволно средства наменети за материјални трошоци, со оглед на големината  и развиеноста на Училиштето;

· Неможност за изведување на кабинетска настава поради пренамена на кабинетите во училници;

· Дотраеност на училишната зграда во ПУс.Орашац и неоградено игралиште.

· Азбестен (и оштетен) кров и азбестни водоводни цевки  во училишната зграда и спортската сала во централно училиште.


	Дополнителни дејствија:



	· Осовременување на наставните средства и опрема за полесна примена на ИКТ настава, како и опремување со асистивна технологија.​​​​​​​​​​​​
· Замена на азбестен кров и водоводни цевки во Централното училиште и кров во ПУ с. Биљановце
· Реконструкција на училишната зграда во ПУ с.Орашац



